2004KO MAIATZAREN 31KO GOBERNU BILKURA

========================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

Nafarroako Gobernuak gaitzetsi du Burlatako Alderdi Sozialistaren egoitzan lehergailu bat jarri izana
_________________________________________________________________



Nafarroako Gobernuak gaitzetsi du Burlatako Nafarroako Alderdi Sozialistaren egoitzan lehergailu bat jarri izana. Gertaera joan den asteburuan gertatu da.

Gobernuaren esanetan, mota horretako ekintzek argi definitzen dute euren egileen izaera, izan ere, berriro erakusten baitute gizabanakoendako mesprezua bai eta besteen ondasunekiko errespetu falta ere, eta bizikidetzak eskatzen dituen portaerak urratzen dituzte. 


Hori dela-eta, Nafarroako Gobernuak haren elkartasuna adierazi dio Alderdi Sozialistari, uste baitu Burlatan eginikoa bezalako ekintzak onartezinak dira iritzi askatasuna babesten duen Zuzenbideko Estatu batean.

Haiti eta Dominikar Errepublikarekin diruz kolaboratzera gonbidatu die nafarrei Gobernuak
_________________________________________________________________


Gobernuak nafarrei gonbidatu die erabaki baten bidez Haiti eta Dominikar Errepublikarekin diruz kolaboratzera, izan ere, bi herri horietan hainbat herritar hil dira eta kalte material larriak izan dira berriki gertatu diren uholdeen ondorioz.

Zentzu honetan, Gobernuak animatu egiten du dirulaguntzak bideratu daitezen aipatu bi herritan pairatzen diren ondorioak arintzeko diharduen instituzio eta gobernuz kanpoko erakundeen bidez.

Jakina denez, Nafarroako Gobernuak onetsi du berriki 60.200 euro ematea laguntza humanitario gisa. Zenbateko hori Haiti eta Dominikar Errepublikaren artean erdibanatuko da. 

KULTURA ETA TURISMO DEPARTAMENTUA

====================================

Gobernuak onetsi du Iruñeko Udalarekin sinatu behar duen protokoloa Liburutegi Orokorra Mendebaldean eraikitzeko
_________________________________________________________________



Nafarroako Gobernuak onetsi du gaurko bilkuran Iruñeko Udalarekin sinatu behar duen protokoloaren testua, Nafarroako Liburutegi Orokorraren egoitza berria Iruñeko Mendebaldea auzoan eraikitzeko.

Miguel Sanz Sesma Nafarroako Gobernuko presidenteak eta Yolanda Barcina Angulo Iruñeko alkatesak jakitera eman zuten joan zen ostiralean, maiatzak 28, bi erakundeek bazutela aurreakordio bat egina Liburutegi Orokorraren egoitza berria eraikitzeko. Aipatu aurreakordioarekin bat egin zuen CDNk, UPNrekin elkartuta dagoen alderdia Nafarroako Gobernuan eta Iruñeko Udalean. Aurreakordioa geroago sinatuko den protokolo batean islatu da eta haren testua gaur onetsi du Nafarroako Gobernuak.
INGURUMEN, LURRALDEAREN ANTOLAMENDU ETA ETXEBIZITZA DEPARTAMENTUA

==============================================================

374.000 euroko gastua onetsi da Nafarroako Kantauriko arroetako ibaien ordenamendu hidraulikoa eta ibai horiek gainezka egitean urak hartzen ahal dituen esparruen mugapenaren azterketa egiteko
_________________________________________________________________


Nafarroako Gobernuak 374.000 euroko hainbat urtetarako gastua onetsi du  Nafarroako Kantauriko arroetako ibaien ordenamendu hidraulikoa eta ibai horiek gainezka egitean urak har ditzakeen esparruen mugapenaren azterketa kontratatzeko.


Gastuaren banaketa honelaxe eginen da: 223.067 euro 2004ko aurrekontuen kargura eta 151.032 euro 2005ko aurrekontuen kargura.

135.488 euroko gastua onetsi da ikerketa bat egiteko Lokizko lurpeko ur baliabideak modu jasangarrian esplotatzeko ureztaketari begira

_________________________________________________________________


Nafarroako Gobernuak 135.488 euroko hainbat urtetarako gastua onetsi du ikerketa bat egiteko Lokizko unitate hidrogeografikoko lurpeko ur baliabideak modu jasangarrian esplotatzeko ureztaketari begira. 


Gastua honelaxe banatuko da: 121.348 euro 2004ko aurrekontuen kargura eta 14.140 euro 2005eko aurrekontuen kargura.

Iruñeko Udala Nafarroako Lurralde Politikaren Gizarte Kontseiluko kide izanen da
_________________________________________________________________



Nafarroako Gobernuak foru dekretu bat onetsi du Iruñeko Udala kide izendatzen duena Nafarroako Lurralde Politikaren Gizarte Kontseiluan, lurralde arloan parte hartu eta eztabaidatzeko organoa dena.

BESTELAKO GAIAK

================


Aipatutakoez landara, Nafarroako Gobernuak jarraian laburbilduta ematen diren ondoko gai hauek ere onetsi ditu gaurko bilkuran:

Nekazaritza, Abeltzaintza eta Elikadura Departamentua

· 1,1 milioi euroko gastua onetsi da nekazaritzako lursailak identifikatzeko irudi-sistema digitala ezartzeko.
· 1,2 milioi euroko gastua onetsi da Erron lurzati berrantolamenduaren proiektua egiteko.
Lehendakaritza, Justizia eta Barne Departamentua

· Nafarroako Babes Zibilaren Batzordearen osaketa Administrazioaren egitura berriari egokiturik.

Toki Administrazio Departamentua

· Agorreta, Urtasun, Murillo-Berroia eta Sarrigurengo Kontzejuak iraungi dira.
· Gobernuak Biotzariko Batzorde Kudeatzailea izendatu du.
